Зәуре Қартова,

 “Рухани жаңғыру” әлеуметтік-зерттеулер 
институтының директоры, 
ғылымдарының кандидаты.
Егемендіктің жаршысы
ЕЛ ТӘУЕЛСІЗДІГІНІҢ 30 ЖЫЛДЫҒЫ ҚАРСАҢЫНДА КӨРНЕКТІ ҒАЛЫМ, ЕГЕМЕНДІКТІҢ ЖАРШЫСЫ, ОТАНДЫҚ ТАРИХТЫҢ НЕГІЗІН САЛУШЫ, АКАДЕМИК МАНАШ ҚОЗЫБАЕВТЫҢ ТУҒАНЫНА 90 ЖЫЛ ТОЛЫП ОТЫР. ҒАЛЫМ ҚАЗАҚСТАН ДЕРБЕС МЕМЛЕКЕТ АТАНҒАН ТҰСТА ОНЫҢ ҚАЛЫПТАСУЫ МЕН ДАМУЫНА БЕЛСЕНЕ АРАЛАСТЫ.
Манаш Қабашұлы кеңестік кезеңде бүркемеленген ақтаңдақтарды ашу, тамыры терең ұлттық тарихтың қайта жаңғыруы үшін аянбай еңбек етті. “Ұлтың рухты болса, ұлың ұлықты болса, тарихшы оны жаза алмаса, тарихтың сырын таба алмаса - ол тарихшы емес, ол тек оның елесі ғана”, - деген ғалымның сөзі ешқашан құнын жоймайды. Ұлттың рухын көтеруге, ұлын ұлықты етіп тәрбиелеуге, тарихтың сырын шертуге академик Манаш Қозыбаев бар өмірін арнаған жан.

Ғалымның жеке тұлғалық қырлары туралы көп айтуға болады. Ол өзі үлгі көрсету арқылы кәсіби тарихшы қандай болуы керектігін аңғартты. Ел алдындағы борышын адал және шынайы атқарды. Тарихшылардың жас буыны одан болашақ мамандығының барлық қыр-сырларын үй- ренді.

Ғылыми, ұйымдастырушылық және педагогикалық жұмыспен қатар Манаш Қозыбаев елі- міздің мемлекеттік және қоғамдық өміріне де белсене араласты. 1990-1993 жылдары Жоғарғы кеңестің депутаты ретінде еліміздің алғашқы Ата Заңын қабылдауға қатысты, Конституцияда қазақ тілінің мемлекеттік мәртебесін айқындау қажеттігін айтқан еді. 1993 жылдан Қазақстан Республикасы Президенті жанындағы мемлекеттік саясат жөніндегі ұлттық кеңестің мүшелігіне қабылданды. 1995жылы Манаш Қозыбаевтың бастамасымен және басшылығымен тарихи сананы қайта қалыптастыру жөніндегі тұжырымдама әзірленіп, мемлекеттік деңгейде қабылданды. Қазіргі таңда қоғамның рухани жаңғыруы туралы сұрақ туындап, қазақстандық менталитет, ұлттың ділін қалыптастыру мәселесі туындағанда сол тұжырымдаманы негізге алудың маңызы зор.
Манаш Қозыбаевтың мемлекеттің тарихи және қоғамдық өмірінің ең өзекті мәселелерін айтып, сұхбат бермеген телеарнасы мен мақалаларын баспаған мерзімді баспасөз жоқ шығар. Академик халықаралық тарихшылар конгресі, халықаралық әскери тарихшылардың конгресі, Мәскеу, Ленинград, Ташкент, Самарқан, Киев, Минск, Бейжің, Анкара, Ыстамбұл, Париж, Үрімжі, Шанхай және тағы басқа қалаларда өткен көптеген ғылыми басқосулардың қатысушысы болды.
Ғалымның дайындаған мазмұнды баяндамаларында құңды тарихи мәліметтер бар. “Оған көрнекті ғылым мен мәдениет қайраткерлері форумдарда, мерейтойларда сөз сөйлеп, баяндама жасауды үнемі ұсынатын. Ол ешкімнің бетін қайтармады және өзінің әр сөз сөйлеуіне ба- йыптылықпен және жауапкершілікпен қарады. Оның 2000 жыл мен 2001 жылдың бірінші жар-
тысындағы шығармашылығы ның тізіміне қарасақ, ғалым осы қысқа уақыт аралығында бес рет халықаралық және республикалық ғылыми, ғылыми-практикалық конференциялар және съез- дерде баяндама жасаған, сондай-ақ академиктер Қ.Сәтбаев, С.Баишев және басқа да мемлекет және қоғам қайраткерлері, Абылай хан, Жалаңтөс Баһадүр, М.Р.Сағдиев және тағы басқаларға арналған мақалалар жазумен айналысты. Қанша рет куәгер болдым, көз жұмбай екі-үш түн бойы берілген тапсырма бойынша мәнді, тарихи-саяси өте күрделі мазмұнды ғылыми мәтін, баяндамалар жазуға тура келді. Оны еңбекке керемет қабілетті және ұйымдастырушы ғалым және адам деп қорықпай айта аламын”, - деп жазды өз естеліктерінде замандасы, академик Салық Зиманов. Ғалым Орталық Азия, ТМД, Еуропа және Америка елдерінің ғылыми ұйымдары мен белсенді қарым-қатынаста болды. 1996 жылдың қазан айында Мәскеуде Ресей тарихы институтының директоры А.Н.Сахаровпен екі елдің ғылы- ми академиялық мекемелерінің ынтымақтастығы туралы шартқа қол қойды. Осылайша академик республиканың ұзақ жылдар бойы бірлескен ғылыми әлеуетін сақтауды ойлады. Бұл оқиға ұлт- тық тарихқа деген шынайы аза- маттық жауапкершіліктің дәлелі емеспе?
Академиктің ғалымдық қызметінің мақсаты - отандық тарихты қоғамдық мүдделерге сай біреудің тапсырысымен емес, шынайы, адал жазу болатын. Ұлттың тарихи жадын, тарихи шындықты қалпына келтіруде тарихшы-ғалымдар қоғамның алдыңғы шебінде тұруы тиіс. Өкі- нішке қарай, тарихшыларды турашыл емес деп айыптайтындар да бар. Мұндай айыптан акаде- мик Манаш Қозыбаев та құтылған жоқ. Сынаушыларға ғалым былай жауап берген еді: “Иә бұ- рын көп нәрсе басқаша жазылды. Біріншіден, бұл біздің дүниетанымымыздың, тәрбиеміздің басқаша болуы, біз барлығымыз “кеңестік шинельден” шыққандықтан, жаңа нәрсені түсін- бегендіктен қателік жасадық; екіншіден, көп нәрседен бейхабар болдық, тоталитарлық режім кезінде көп тақырыпты қозғауға болмады, ең қарапайым дүниелерге тыйым салынды; үшінші- ден, біздің тарихымызды біз үшін басқа біреу жазды; бүгін біз тәуелсіз және азатпыз, бізге өз та- рихымызды ұғынып жазуға ештеңе де кедергі жасамауы тиіс".
Ол жаңа ұрпақ тарихшыларының, жаңаша ойлаушылардың батыл сөйлеп, нық шешім қабылдауларына жол ашты. Халықтың тарихи жадының қалпына келуінің артында академик Манаш Қозыбаевтың тұрғанын ешқашан ұмытпауымыз қажет.

